
Nú fer jólahátíð að ganga í garð. Allir eru að undirbúa jólin
á einhvern hátt, skreyta, kaupa gjafir, pakka inn, kaupa

jólatré osfrv. Minningar eru órjúfanlegur hluti jólanna. Þeir
sem eldri eru hugsa til æskujólanna og börnin eru á fullu
við að skapa sínar minningar. Mínar æskuminningar um

jólin snúast að mestu um sveitina þar sem ég bjó. Þá
dröslaði pabbi mér kannski á hestbak til að stytta biðina

eftir jólunum. Eg var ansi spenntur fyrir jólunum. Ein
hefðin var að á Aðfangadag fórum við pabbi rúnt um

Ölfusið og fórum með jólaskreytingar eða konfektkassa á
valda bæi, til vina pabba frá æskuárum hans. Hann ólst
einmitt upp við þessa hefð sjálfur. Eiginlega fannst mér

ekki jólin vera komin fyrr en við vorum búnir að fara þessa
ferð. Allir voru glaðir og tóku hlýlega á móti okkur. Jólin

snúast um samveru fyrst og fremst. Við í skólanum höfum
notið þess að vera saman í því að skreyta skólann, búa til

jólakort eða búa til litlar gjafir. Allir eru kátir. Það er
einmitt þessi samvera sem auðgar skólasamfélagið.

Hugsum til þeirra sem eiga um sárt að binda, jólahátíðin
er erfiður tími fyrir þau. Verum góð hvert við annað. Það
er með von í hjarta sem ég óska öllum friðar og gleði um

hátíðarnar sem og þakklætis fyrir það sem liðið er.
Gleðileg jól 

Sigurður Gísli Guðjónsson
Skólastjóri 

JÓLAHUGVEKJA



marenskaka
Uppáhaldsjólakaka Herdísar

innihald
Botnar:

4 eggjahvítur
2 dl púðursykur

2 dl sykur

Aðferð:
Stillið ofn á 110°C.

Setjið bökunarpappír á ofnplötu eða bökunarpappír í botninn
á tveimur eða þremur 22 cm lausbotna formum og smyrjið hliðarnar

með smjöri.
Þeytið eggjahvíturnar og bætið sykri saman við í smáum

skömmtum.
Stífþeytið þar til blandan hreyfist ekki til í skálinni sé henni hvolft.

Skiptið marengsblöndunni á bökunarpappírinn eða í formin og bakið
í 1 ½ klst við 110°C.

Toblerone kremið góða.
500ml rjómi

2 eggjarauður
4 tsk flórsykur

1 tsk vanillusykur eða dropar
150 g Toblerone, smátt saxað

Aðferð: 
Þeytið eggjarauður og flórsykur saman þar til eggjablandan verður

ljós og létt.
Þeytið rjóma og bætið eggjablöndunni varlega saman við rjómann

með sleif ásamt vanillu.
Í lokin fer smátt saxað súkkulaði út í rjómablönduna.

Setjið kremið á milli botnanna og ofan á. Skreytið kökuna með
ferskum berjum og nokkrum súkkulaðibitum.

UPPÁHALDS JÓLAKÖKUR  

VIÐ SPURÐUM NOKKRA NEMENDUR  Í 6.BEKK OG STARFSFÓLK



JÓLASÖGUR 5.BEKKUR

Strákurinn sem varð þakklátur í fyrsta skipti
Einu sinni var lítill stákur sem hét Ásgeir. Hann var mjög spenntur fyrir
jólunum. Pabbi hans hét Atli og mamma hans hét Rósa. Þetta var mjög

rík fjölskylda. Það var 18. desember, sex dagar til jóla. Hann setti
skóinn sinn út í glugga og fór að sofa. Hann fékk kartöflu næsta

morgun. Hann varð mjög reiður en svo fattaði hann að hann hafði
verið óþekkur við foreldra sína. Næstu fimm daga var hann mjög

góður og þægur við foreldra sína. Þá fékk hann alltaf eitthvað mjög
flott frá jólasveinunum. 

Á aðfangadag, kl 18:00, borðuðu þau lambakjöt. Þegar þau voru búin
kl 19:00 sátu þau öll í sófanum og voru tilbúin að opna pakkana. Þau

byrjuðu á pökkunum sem mamman gaf þeim. Hún gaf pabbanum
belti og rakspíra og síma. Hún gaf Ásgeiri playstation 5 og ipad.

Pabbinn gaf Ásgeiri glænýja bók og fjórhjól. Hann gaf konunni sinni
Gucci veski og gull hálsmen. Ásgeir gaf mömmu sinni málningar dót
og mjög kósý sæng. Hann gaf pabba sínum bók sem hann langaði

mjög mikið í og sólgleraugu. 
Allir sögðu takk við alla. Ásgeir var mjög þakklátur og vildi bara alltaf

vera mjög góður við mömmu og pabba.
Markús Örn, 5. bekk

Lísa hittir Stekkjastaur
Einu sinni fyrir langa löngu, lengst í burtu var risa stór hellir. Þar voru

13 jólasveinar! Það er 11. desember og jólasveinarnir eru að gera sig
klára. Klukkan er átta. Stekkjastaur er að fara á sleðann og leggja af

stað. Hann er komin hálfa leið niður brekkuna en það var risa stór
steinn í brekkunni og Stekkjastaur flaug niður í bæ.

Það var lítil stelpa niðri í bæ sem hét Lísa. Hún sá Stekkjastaur hrapa
niður að henni. Stekkjastaur lenti fyrir framan hana. Lísa sagði: ,,ERT

ÞÚ STEKKJASTAUR ???”. ,,Jeps” sagði Stekkjastaur. Lísa öskraði: ,,OMG”. 
Það eru 5 dagar síðan og Stekkjastaur og Lísa eru núna bestu vinir.

Kristín María 5. bekk



3-4 BEKKUR

hvað viljið þið í jólagjöf?

Berghildur: 
Hund og 3d

penna

Elín Björg: 
Eitthvað Stitch og eitthvað

K Pop Demon Hunters 

Arney Erla:
 Hlýja kósýpeysu 

Bartosz: 
VR og

Nintendo
switch

Jón Smári:
Leiki fyrir PC

og  Ipad

Luna Nótt : 
Playstation 5

Guðrún Lilja:
Föndur eða slím 

Felix Thór: 
Playstation 5



JÓLASVEINAVÍSUR

Stekkjastaur kom fyrstur, 
stinnur eins og tré. 

Hann laumaðist í fjárhúsin 
og lék á bóndans fé. 

Hann vildi sjúga ærnar, 
-þá varð þeim ekki um sel, 

því greyið hafði staurfætur, 
-það gekk nú ekki vel.

stekkjastaur

Giljagaur var annar, 
með gráa hausinn sinn. 
-Hann skreið ofan úr gili 

og skaust í fjósið inn. 

Hann faldi sig í básunum 
og froðunni stal, 

meðan fjósakonan átti 
við fjósamanninn tal.

Giljagaur

Stúfur hét sá þriðji, 
stubburinn sá. 

Hann krækti sér í pönnu, 
þegar kostur var á.

 Hann hljóp með hana í burtu 
og hirti agnirnar,

 sem brunnu stundum fastar 
við barminn hér og þar.

stúfur

12.desember

13.desember

14.desember



jólaföndur

hvernig gerir maður
snjókorn úr blaði?

Fyrst sækir þú þér blað. Síðan brýtur þú blaðið á
ská svo að það sé smá blað sem er ekki brotið
saman niðri. Svo klippir þú blaðið sem er ekki

brotið saman og hendir því. Því næst brýtur þú
blaðið í tvennt og svo aftur í tvennt og snyrtir

toppinn á blaðinu með því að klippa það. Að lokum
klippir þú blaðið eftir því hvaða snjókorn þig

langar í. Þú sérð skrefin hér fyrir ofan



 sara
Uppáhaldsjólakökur Aþenu Kristínar 6. bekk

botn
4 egg (eggjahvítur)

230 g heslihnetur (eða möndlur)
230 g flórsykur

Aðferð:
Hitið ofninn í 180°C. Hakkið heslihneturnar eða möndlurnar í matvinnsluvél.

Stífþeytið eggjahvíturnar þar til hægt er að hvolfa skálinni án þess að
hvíturnar renni úr. Blandið hnetunum og flórsykrinum varlega saman við

eggjahvíturnar með sleikju. Mótið kökurnar með teskeið og setjið á
pappírklædda ofnplötu. Bakið í 10 – 12 mínútur.

Krem:
4 egg (eggjarauður)

1dl vatn
130g sykur

250g smjör, við stofuhita
2– 3 msk kakó

½tsk vanillusykur eða vanillu extract
1msk sterkt uppáhellt kaffi

Aðferð:
Þeytið eggjarauðurnar. Hitið vatn og sykur þar til það hitnar og verður að
sírópi. Hellið sírópinu saman við eggjarauðurnar i mjórri bunu og haldið

áfram að þeyta. Skerið smjörið í teninga og bætið út í.
Næsta skref er að bæta kakó, vanillu og kaffi út í kremið.

Þeytið í svolitla stund eða þar til kremið verður silkimjúkt. Það er
ágætt að smakka sig til á þessu stigi. Kælið kremið áður en þið setjið það á

kökurnar. Gott er að sprauta kreminu á kökurnar með sprautupoka eða
nota teskeiðar til þess að smyrja kreminu á þær. Það er algjört

smekksatriði hversu mikið af kremi fer á kökurnar.
Kælið kökurnar mjög vel, helst í frysti áður en kökurnar eru hjúpaðar.

Hjúpur 300 g súkkulaði t.d. suðusúkkulaði

UPPÁHALDS JÓLAKÖKUR  

VIÐ SPURÐUM NOKKRA NEMENDUR  Í 6.BEKK OG STARFSFÓLK



JÓLASVEINAVÍSUR

Sá fjórði, Þvörusleikir, 
var fjarskalega mjór. 

Og ósköp varð hann glaður, 
þegar eldabuskan fór. 

Þá þaut hann eins og elding 
og þvöruna greip, 

og hélt með báðum höndum, 
því hún var stundum sleip.

 Þvörusleikir

pottaskefill
Sá fimmti Pottaskefill, 
var skrítið kuldastrá. 

-Þegar börnin fengu skófir 
hann barði dyrnar á.

 Þau ruku’upp, til að gá að
 hvort gestur væri á ferð. 

Þá flýtti’ ann sér að pottinum
 og fékk sér góðan verð.

Sá sjötti Sá sjötti Askasleikir,
 var alveg dæmalaus.

- Hann fram undan rúmunum 
rak sinn ljóta haus. 

Þegar fólkið setti askana 
fyrir kött og hund, 

hann slunginn var að ná þeim 
og sleikja á ýmsa lund.

Askasleikir

15.desember

16.desember

17.desember



JÓLAVIÐTÖL VIÐ ELDHAMRA

hver er uppáhalds
jólasveinninn þinn?

Andri þór: 
Grýla

Oliver: 
Stekkjastaur

Ernir þór: 
Gáttaþefur

Skarphéðinn valur: 
Skyrgámur



Hann arkar um á næturnar
og gefur krökkum í skóinn.

Þreyttar eru fæturnar
eftir ískaldan snjóinn.

Hann býr á norðurpólnum
og fer út um allan heim.

Ég býð spennt á náttkjólnum
til að sjá hann fara á sveim.

Hann hittir marga krakka
bæði stúlkur og pilta.
Allir stilltir fá pakka

vonandi fæ ég mína ósk uppfyllta.

JÓLALJÓÐ

Það snjóar út um allt
yfir bæji, borgir og það er kalt

krakkar baka kökur
og í leiðinni nokkrar bökur

Nú er tími til þess að fara út
allir krakkar fara að sækja klút

allir eru búnir að leika
fara allir í kofann

þegar allir eru komnir í ró 
fara allir að sofa

snjórinn
eftir jódísi kristínu 7. bekk

JÓLASVEINN 
EFTIR ELLEN ALEXÖNDRU 7.BEKK



Sjöundi var Hurðaskellir,
 -sá var nokkuð klúr, 

ef fólkið vildi í rökkrinu 
fá sér vænan dúr. 

Hann var ekki sérlega 
hnugginn yfir því, 

þó harkalega marraði 
hjörunum í.

Hurðaskellir

JÓLASVEINAVÍSUR

Skyrjarmur, sá áttundi,
 var skelfilegt naut. 

Hann hlemminn o’n af sánum
 með hnefanum braut.

 Svo hámaði hann í sig 
og yfir matnum gein, 

uns stóð hann á blístri 
og stundi og hrein.

Skyrjarmur

Níundi var Bjúgnakrækir, 
brögðóttur og snar. 

Hann hentist upp í rjáfrin 
og hnuplaði þar.

 Á eldhúsbita sat hann 
í sóti og reyk 

og át þar hangið bjúga,
 sem engan sveik.

Bjúgnakrækir

19.desember

18.desember

20.desember



BÆKUR SEM ER MÆLT MEÐ

við spurðum Lilju á bókasafninu um bækur sem
hún mælir með fyrir aldurinn 8-12 ára

Jólabókaormurinn eftir:
Gunnar Theodór Eggertsson og

Yrsu Þöll Gylfadóttir

Birtingur og símabannið mikla
eftir: Gunnar Helgason

Rækjuvík eftir: Lóu Hlín
Hjálmtýsdóttir



VIÐTÖL VIÐ UNGLINGASTIG

einir 10. bekkur

Uppáhalds jólamynd: Home
alone 1

uppáhalds jólalag: Snjókorn
falla

brynjar 10. bekkur

Uppáhalds jólamynd: Home
alone 1

uppáhalds jólalag: All i
want for  christmas is you

krista 10. bekkur

Uppáhalds jólamynd: Twice
upon a time

uppáhalds jólalag: Þú og ég
og jól

kristófer 8. bekkur

Uppáhalds jólamynd: Christmas
again

uppáhalds jólalag: Prettyboi um jólin

hrafney og amanda 9.bekkur

uppáhalds jólamynd: Hrafney: Grinch  
Amanda: Grinch

uppáhalds jólalag: Hrafney: Ég hlakka svo til
Amanda: Jólin eru að koma



Uppáhaldskaka Alexanders Dominiks 6. bekk
súkkulaðiterta

Súkkulaðibotnar innihald:
3 bollar Kornax hveiti

2 bollar sykur
3 egg

2 bollar AB mjólk
1 bolli bragðlítil olía (ekki nota ólífuolíu)

5-6 msk. Gott kakó
2 tsk. Lyftiduft
1 tsk. Matarsódi

2 tsk. Vanillu exctract eða vanillusykur.

Aðferð: Hitið ofninn í 180°C (blástur). Blandið öllum hráefnum saman og
hrærið í nokkrar mínútur eða þar til deigið er orðið silkimjúkt. Smyrjið tvö
lausbotna form og skiptið deiginu niður í formin. Bakið við 180°C í 20 – 25
mínútur. Tíminn fer auðvitað eftir ofnum, eins og alltaf. Gott er að athuga
baksturinn með því að stinga prjóni í kökuna, prjóninn á að koma hreinn
út og þá er kakan klár. Leyfið botnunum að kólna alveg áður en þið setjið

á þá krem.
Klassískt og ómótstæðilegt smjörkrem.

370 g. Flórsykur
220 g. Smjör

4 msk. Gott kakó
2 msk. Mjólk eða rjómi

2 tsk. Vanilla extract eða vanillusykur
1 msk. Uppáhellt kaffi

Aðferð: Þeytið saman smjör við stofuhita og flórsykur í svolitla stund, því
næst fer annað hráefni og þeytið vel í nokkrar mínútur. Kremið verður
silkimjúkt ef þið þeytið það í 4 – 5 mínútur. Því lengur því betra verður

kremið, það er mín skoðun. Smyrjið kremi jafnt á milli botnanna og þekjið
kökuna svo með þessu gómsæta kremi. Ég reif niður súkkulaði með

ostaskera og notaði sem skraut, það kom vel út og það var ekki verra að
fá litla súkkulaðibita með kökunni.

UPPÁHALDS JÓLAKÖKUR  

VIÐ SPURÐUM NOKKRA NEMENDUR  Í 6.BEKK OG STARFSFÓLK



1 OG 2 BEKKUR JÓLAMYNDIR



BÆKUR SEM ER MÆLT MEÐ

við spurðum Lilju á bókasafninu um bækur sem
hún mælir með fyrir aldurinn 12-18 ára

Silfurgengið eftir: Brynhildi
Þórarinsdóttir

Skólastjórinn eftir: Ævar Þór
Benediktsson

Sólgos eftir: Arndísi
Þórarinsdóttir 



JÓLASVEINAVÍSUR

Tíundi var Gluggagægir, 
grályndur mann,

 sem laumaðist á skjáinn 
og leit inn um hann. 

Ef eitthvað var þar inni 
álitlegt að sjá, 

hann oftast nær seinna 
í það reyndi að ná.

 Gluggagægir

Ellefti var Gáttaþefur 
-aldrei fékk sá kvef, 

og hafði þó svo hlálegt
 og heljarstórt nef. 

Hann ilm af laufabrauði 
upp á heiðar fann, 

og léttur, eins og reykur, 
á lyktina rann.

21.desember

Gáttaþefur 22.desember

Ketkrókur, sá tólfti, 
kunni á ýmsu lag.

- Hann þrammaði í sveitina 
á Þorláksmessudag. 

Hann krækti sér í tutlu, 
þegar kostur var á.

 En stundum reyndist stuttur
stauturinn hans þá.

Ketkrókur23.desember



SUDOKU 



JÓLALJÓÐ 

Jólin mín
Eftir Kacper 7.bekk

Það eru að koma jól
ég bíð svo spenntur.

Á jólunum fer
 ég út að kasta snjó
 eftir það fer ég inn
 og fæ heitt kakó.
firi framan jóla tré

dösum við og sigum
méð.

jólin og snjórinn
Eftir Eyþór 7.bekk

Það eru jól og allir fá pakka 
mér er sko farið að hlakka

jólasveinanir gefa mér i skóinn
og svo fer ég út í snjóinn börnin

sýngja saman 
og það er mjög gaman 

jóla mat svo borðum við saman.

 Um jólin
EFtir Emilíu Rós 7. bekk

Gleðileg jól 
kaupið ykkur kjól 

verið svo fín 
og gerið þið svo grín 

um jólin fer ég að baka 
ein stór smákaka. 

Meðan við förum að renna
kennarar kenna jólasveinnin

kemur með sleðann 
og förum saman í klefann.



Ingibjörg:
Skötuveisla á

Þorláksmessu með
allri fjölskyldunni, og á
áramótunum  er einnig
öll fjölskyldan saman 

JÓLAHEFÐIR STARFSFÓLKS  

Gunnar Andri: 
Setja upp jólatré á

Þorláksmessu  möndlugraut í
hádeginu og byrja að borða

kl. 18:00 á aðfangadag

Herdís: 
Skreyti jólatréð á
Þorláksmessu og

set upp jólaþorp á
aðventunni

Gréta: 
baka alltaf lakkrís

toppa og fara í
kirkjugarðinn á

aðfangadag

Silja:
horfa á Die Hard og

púsla 

Sigurður: 
möndlugrautur  í hádeginu

á aðfangadag og baka 



VIÐTAL VIÐ ÖNNU KRISTÍNU

hvað er uppáhalds
jólamyndin þín og afhverju?

ég á eiginlega enga uppáhalds
en ef ég þyrfti að velja myndi

ég örugglega velja grinch afþví
að það er svo góður boðskapur

í henni

hvað er uppáhalds
jóla hefðin þín?

ég verð alltaf að hlusta á jóla
klukkurnar klingja klukkan 18:00 í

útvarpinu og þegar allir eru að
spila saman

Hvað eru uppáhalds
jólakökurnar þínar?

hVAÐ KEMUR ÞÉR Í JÓLA
SKAP?

Jólaljóð , þegar allir eru komnir
heim fyrir jólin og versla

jólagjafir.Eigilega bara allt ég elska
jólin

Mömmukökur

HVAÐ ERU ÞIÐ OFTAST MEÐ
Í MATINN UM JÓLIN?

Humar,reigt lambakjöt og
möndlugraut



UPPÁHALDS KÖKUR ÖNNU KRISTÍNAR

Mömmukökur

800 g hveiti
125 g smjör við stofuhita

180 g sykur
2 tsk. matrsódi

1 tsk. kanill
½ tsk. engifer

3 egg
300 g ylvolgt sýróp

Setjið allt saman í hrærivélarskálina nema sýrópið og hnoðið saman
með „króknum“ (einnig hægt að hnoða í höndunum).

Hellið ylvolgu sýrópinu saman við blönduna og hnoðið áfram þar til
deigið hefur fengið fallega áferð.

Plastið vel og kælið í að minnsta kosti 2 klst (má geyma í kæli yfir nótt).
Fletjið út og raðið kökum á bökunarpappír, bakið við 180° í 7-10

mínútur. Deigið er frekar hart eftir kælinguna í ísskápnum en ef það er
skorið í nokkra minni hluta er lítið mál að mýkja það aftur upp í

höndunum áður en það er flatt út.
Kremið

400 g flórsykur
125 g smjör

4 msk. sýróp
1 egg

3 tsk. vanillusykur
Setjið allt saman í hrærivélarskálina og þeytið þar til létt og ljóst.
Setjið um 1 tsk af kremi á köku og klemmið saman með annarri.

Best er að geyma kökurnar í kæli og taka þær síðan út eftir
hentugleika.



FINNDU MUNINN

það eru 9  villur



lakkrístoppar
Uppáhaldsjólakökur Gestheiðar

innihald
3 stk eggjahvítur 
200 g púðursykur

150 g súkkulaði
150 g lakkrís kurl

50 g kornflex, mulið

aðferð
Aðferð: Stífþeytið eggjahvítur og púðursykur Saxið súkkulaðið smátt.

Blandið lakkrískurli, súkkulaði og kornflexi varlega saman við stífþeyttu
eggjahvíturnar. Látið á plötu með teskeið. 

Bakið í miðjum ofni við 150°C í 15 – 20 mínútur. 

UPPÁHALDS JÓLAKÖKUR  

VIÐ SPURÐUM NOKKRA NEMENDUR  Í 6.BEKK OG STARFSFÓLK

“SUBWAY” SMÁKÖKUR
UPPÁHALDSKÖKUR MAGNA RÚNARS 6. BEKK

150 gr smjör
200 g púðursykur

50 g sykur
1 pakki Royal vanillubúðingur (eða 100 gr flórsykur)

1 tsk vanillusykur
2 egg

270 g hveiti
1 tsk matarsódi
150 gr smarties

aðferð
Hrærið smjöri, sykri, púðursykri, vanillubúðingunum og vanillusykrinum

mjög vel saman.
Bætið eggjunum saman við og hrærið á milli. Bætið þá hveiti og

matarsóda saman við. Síðan er smartís að lokum hrært út í.
Mótið um 30 kúlur úr deiginu og setjið á smjörpappír með góðu bili á mili

þeirra. Setjið inn í 180 °c heitan ofn í 15-20 mínútur.



ÖÐRUVÍSI JÓLASVEINN 

Hún Jódís Kristín skrifaði jólasögur og sendi inn í
keppnina Sögur verðlaunahátíðina og hér er hægt að
lesa söguna öðruvísi jólasveinn.

1 / 3
Öðruvísi jólasveinn

Það var ískalt í herberginu. Sængin var komin hálf niður á gólf. Ég
togaði sængina alveg upp að höku og nuddaði augun. Glugginn stóð
opinn og gardínurnar sveifluðust í rokinu. Ég steig fram úr rúminu og
fann þá að gólfið var ískalt. Það hafði skafið snjó inn um gluggann um
nóttina.
Það var kominn 1. desember og ég fór fram til að kíkja hvað stæði í
viðburðadagatalinu sem mamma hafði búið til. 
Ég opnaði dagatalið og í því stóð „Jólatrésskemmtun“. Það passar vel
hugsaði ég því í dag átti að vera jólatrésskemmtun á torginu og við í 6.
bekk höfðum fengið það hlutverk að leika jólasveina. „Rakel mín flýttu
þér svo þú verðir ekki sein” sagði mamma. Ég varð svo spennt að ég
flýtti mér af stað upp í skóla því ég átti að máta búning og fá aðstoð
við förðun. Ég leit á mig í spegli og hugsaði vá ég er eins og alvöru
jólasveinn síðan héldum við niður á torg til að gefa öllum krökkunum
mandarínur og syngja jólalög. 
Allt í einu tók ég eftir því að nokkrir jólasveinar voru farnir að stríða
krökkunum, svo ég fór að herma eftir hinum jólasveinunum. Mér fannst
þetta þó svolítið ljótt því ég veit vel að það er ljótt að stríða. Þá sá ég að
Grýla var líka mætt. Mér fannst það skemmtilegt í fyrstu en ég skildi
samt ekki hvernig stæði á því, það hafði aldrei verið talað um að Grýla
kæmi og hvað þá fullorðnir jólasveinar. Grýla var mjög óhugnanleg að
sjá. Hún virtist líka vera reið. Ég varð svolítið hrædd í alvörunni. Grýla
strunsaði að mér og jólasveinunum og skammaði okkur fyrir að vera að
stríða krökkunum. Ég varð mjög hrædd. Er þetta partur af sýningunni
eða er þetta í alvörunni hugsaði ég. 

Ég var farin að óttast að þetta væru alvöru jólasveinar og alvöru
Grýla. Þá tók grýla í höndina á mér og sagði hunskist nú heim og ýtti
á eftir mér og hinum jólasveinunum. Ég varð svo hrædd þannig að ég
þorði ekki annað en að fylgja hinum jólasveinunum. Þegar við vorum
komin langt út fyrir bæinn þá fór að renna á mig tvær grímur. Hvað er
ég búin að koma mér út í? 
Við gengum lengi lengi og ég var orðin þreytt en á endanum komum
við að stórum helli. Jólasveinarnir voru orðnir svo gamlir og farnir að
sjá svo illa að þeir föttuðu ekki að ég væri ekki alvöru jólasveinn. Þeir
héldu að ég væri ein af hópnum. Við fórum inn í hellinn. Þar voru fleiri
jólasveinar og Leppalúði. Ég var orðin mjög hrædd. Leppalúði var með
flösku í hendi. Hann var illa til hafður og skítugur. „Þú þarft að fara
leita þér hjálpar“ sagði Grýla reiðilega við Leppalúða. „Þú gerir ekkert
annað en að sötra úr þessari flösku og gerir ekki handtak á
heimilinu“. Hún var greinilega mjög reið. Grýla henti þykkum
grjónagraut á borðið og sagði öllum jólasveinunum að koma að
borða. Ég stóð úti í horni og þorði ekki að hreyfa mig. „Komdu líka að
borða, annars rassskelli ég þig“ sagði Grýla. Ég settist við borðið og
þóttist borða, en ég er með mjólkuróþol og má ekki borða
grjónagraut. Svo fóru allir að sofa.
Ég gat ekki sofnað. Þegar allir voru sofnaðir ætlaði ég að læðast út.
Þá sá ég hvar stúfur sat grátandi í rúminu sínu. Ég hugsaði greyið
stúfur, best að ég kíki á hann. „Er allt í lagi“? spurði ég – „Hver ert þú“
spurði stúfur. Ég varð mjög stressuð og sagði skjálfandi „Ég er
jólasveinn. Af hverju ertu að gráta?“ spurði ég. -“Mér líður svo illa“
sagði stúfur.

 „Bræður mínir eru alltaf að stríða mér því ég er ekki eins og hinir“. Ég
horfði á stúf. „Þú þarft ekkert að gráta, það er allt í lagi þó þú sért
minni en hinir, fólk er misjafnt að stærð og gerð“ sagði ég. –„Það er
ekki málið“ sagði stúfur „má ég segja þér leyndarmál“? – „Já auðvitað
máttu það“ sagði ég. -„Ég er stelpa en fæddist í líkama stráks“ sagði
stúfur og leit skömmustulegur niður á gólf. –„Það er ekkert vandamál,
það er bara gott að þú vitir hver þú ert í raun og veru. Þú þarft ekki að
skammast þín fyrir það“. Stúfur leit á mig og sagði: „af hverju ert þú
miklu blíðari en hinir jólasveinarnir“ - ég varð mjög stressuð en ég
ákvað samt að segja honum það. „Má ég segja þér leyndarmál“?
spurði ég. „Ég er ekki alvöru jólasveinn, ég er bara mannabarn í
búningi“. Ég lagðist á gólfið hjá Stúfi og við spjölluðum saman þar til
við sofnuðum.
Svo vaknaði ég. Það var ískalt í herberginu. Sængin var komin
hálf niður á gólf. Ég togaði sængina alveg upp að höku og
nuddaði augun. Glugginn stóð opinn og gardínurnar sveifluðust
í rokinu. Ég steig fram úr rúminu og fann þá að gólfið var ískalt.
Það hafði skafið snjó inn um gluggann um nóttina. Þetta var þá
bara draumur. 
Þá kallaði mamma: „Rakel mín drífðu þig nú á fætur. Svo er
jólatrésskemmtun í kvöld, þú átt að leika jólasvein með bekknum
þínum“ . Ég varð alveg stjörf.
Ég var svolítið kvíðin á jólatrésskemmtuninni, en það kom engin
Grýla. Bara lítill jólasveinn sem hvíslaði til mín: „Takk fyrir
hjálpina nú hef ég sterkari rödd og bræður mínir báðust
fyrirgefningar á því að hafa verið að stríða mér“ og svo blikkaði
hann mig.

 
                               Jódís Kristín Jónsdóttir 12 ára

ÖÐRUVÍSI JÓLASVEINN



VIÐTÖL VIÐ UNGLINGASTIG

Gunnar 8. bekkur

Uppáhalds jólamynd: Home
alone 2

uppáhalds jólalag: Jingle
bells

aron 8. bekkur

Uppáhalds jólamynd: Home
alone 1

uppáhalds jólalag: Last
christmas

matas 8. bekkur

Uppáhalds jólamynd:
Grinch

uppáhalds jólalag: Last
christmas

daniel 9. bekkur

Uppáhalds jólamynd: 
A christmas carol

uppáhalds jólalag: Jingle
bell rock (vindaloo singh)

hansi 9. bekkur

Uppáhalds jólamynd:
Home alone 3

uppáhalds jólalag:
Snjókorn falla (nögl)

gummi 9. bekkur

Uppáhalds jólamynd: Home
alone 1

uppáhalds jólalag: Eitt lítið
jólalag



JÓLASÖGUR 5.BEKKUR

Jólasveinninn sem hvarf 
Það var jóladags kvöld. Ari var að opna gjafir með systur sinni. Næsta

dag var Stúfur í garðinum. Ari fór í skóna sína og fór að kíkja á hann. Ari
spurði Stúf hvort það væri allt í lagi. Stúfur svaraði: ,,Já, Grýla henti mér
úr hellinum og bræður mínir eru hættir að gefa gjafir og eru aftur farnir

að ræna og stríða”. 
Ari sagði: ,,Komum inn og fáum okkur heitt kakó”. Þeir fóru að tala saman

en þá heyrðu þeir hurðina skella mörgum sinnum.
Ari fór í kuldajakka og þeir Stúfur fóru að athuga með hávaðann. Þá sáu
þeir jólasveinana gera alla ljótu hlutina sem þeir gerðu í gamla daga. Þá
spurði Ari af hverju þeir væru að þessu. Þá sögðu þeir í kór að þeir vissu

það ekki og ætluðu að hætta því. Síðan sögðu þeir bless.
Stúfur knúsaði Ara bless og sagði: ,,Gleðileg jól”. Síðan fóru þeir allir aftur

í hellinn.
Daði Freyr 5. bekk

Hættulega gangan
Jólasveinar ganga um gólf. Krakkarnir heyrðu söng og þau eltu hljóðið.
Krakkarnir voru komnir upp á fjall. ,,Ha ha ha, nú fá allir kartöflu, ú je, ú

je”, segir einhver leiðindagaur. ,,Passið ykkur risastór kartafla er á
fleygiferð í áttina að okkur”, sagði Júlíus, einn gaurinn í hópnum. 

Ein stelpan í hópnum sagði: SOS, hjálp ég er alein. Júlíus sér kött sem er
svartur og stór. O ó þetta er jólakötturinn. Hjálp! En þá kom skrímslið en

hann skaut það. 
Skrímlið meiddi sig og sagði: ,,áts” og það fór heim og sagði mömmu sinni

allt.
Birgir Leifur 5. bekk



Þrettándi var Kertasníkir,
 -þá var tíðin köld,

 ef ekki kom hann síðastur 
á aðfangadagskvöld.

 Hann elti litlu börnin, 
sem brostu glöð og fín, 
og trítluðu um bæinn 
með tólgarkertin sín.

JÓLASVEINAVÍSUR

24.desember

Kertasníkir



JÓLAVIÐBURÐIR

9.desember:
jólagluggaratleikur hefst. 

11.desember
jólazumba í samkomuhúsinu kl. 19:30 fullkomið að

dansa af sér jólastressið í zumba

Aðventukvöld í Grundarfjarðakirkju kl.20.00 

útráttarverðlaun úr jólarguggaleiknum tilkynnt á
heimasíðu

10.desember
kærleiksgöngutúr hjá 1,2 og 7 bekk og

eldhömrum-jólabröns hjá unglingadeild

jólafatadagur í Grunnskólanum

16.desember
söngur í sal í Grunnskólanum - góðgerðadagur

unglingadeildar

17.desember
Jólamatur í Grunnskólanum

Jólakirkjuskóli í Grundarfjarðarkirkju kl. 16:20.
Jólamolakaffi frá klukkan 14:00 til 16:30 sögumiðstöðini. 
Síðasti dagur til þess að skila inn svörum jólagluggaleik.

18.desember 
Jólatónleikar miðstigs í Grundarfjarðarkirkju kl. 17:00

19.desember 
Kósýdagur og litlu jól í Grunnskólanum

23. desember 
Þorláksmessutónleikar 2025 kl. 20:00 í

Grundarfjarðarkirkju



JÓLAORÐASÚPA



jarðberjakaka 
uppáhaldsjólakaka Alexanders Guðna

3 egg
250 g þykk ab-mjólk frá Örnu með rabbabara og jarðaberjum

120 ml bragðlítil grænmetisolía
225 g hveiti
150 g sykur

1 tsk matarsódi
2-3 jarðaber skorin í sneiðar.

Aðferð:
Kveikið á ofninum og stillið á 175°C.
Hrærið eggin vel saman (ca. 30 sek)

Bætið jógúrtinu, olíu og sykri saman við og hrærið saman.
Bætið því næst hveiti og matarsóda saman við, hrærið.

Skerið jarðaberin í sneiðar og bætið þeim út í deigið.
Smyrjið 20 cm form og setjið deigið í formið, bakið kökuna í um það bil

35-40 mín eða þangað til hún er bökuð í gegn. Kælið kökuna vel áður en
kreminu er smurt á hana.

Krem
200 g smjör/smjörlíki

300 g flórsykur
1 msk rjómi frá Örnu

3 jarðaber, smátt skorin
1 lítill dropi bleikur matarlitur

u.þ.b. 10 jarðaber, skorin í sneiðar (fjöldi fer eftir stærð).

Aðferð:
Þeytið smjörið vel og bætið svo flórsykrinum saman við.

Bætið rjóma, matarlit og smátt skornum jarðaberjum út í og hrærið vel
og lengi þar til kremið er mjög mjúkt. Smyrjið því svo ofan á kældu
kökuna..Skerið jarðaberin í sneiðar og raðið jarðaberjunum fyrst

úthringinn og vinnið ykkur inn þar til öll kakan er þakin jarðaberjum
eins og á myndinni.

UPPÁHALDS JÓLAKÖKUR  



GAMAN Á JÓLUM 
EFTIR: ÍSABELLU ÓSK 7.BEKK

Það eru jól
kannski fæ ég hjól
það er svo gaman
að vera öll saman

Við bökum kökur 
eins og piparkökur 

ég set þær í krukkur 
það hringja kirkjuklukkur

Við skreytum jólatré 
svo fáum við okkur

kaffihlé
við opnum pakkana í

kvöld
það er aðfangadagskvöld

JÓLALJÓÐ

HoHoHo
EFtir Gabrielu 7.bekk

Ho Ho Ho það eru komin jól
ég fæ nýjan kjól 

og ég fæ jólagjafir 
með því að biðja 

og hlíða 
ég fer út að leika 
og skemmta sér 

með vinir 
förum heim 

við gerum í hárið í
aðfangadag. 

jólaljóð EFtir
Telmu Dís 7.bekk

Við bökum saman lakkrístoppa,
allir krakkar úr gleði skoppa.

Jólatréð setjum upp
á meðan við hlustum á jólalög.

Við förum út í göngutúr
og horfum á snjóinn fljúga.

Á aðfangadag opnum við gjafir
og allt í einu byrtast stafir.



TÝNDI JÓLASVEINNINN JÓDÍS KRISTÍN

Týndi jólasveinninn

Það var kalt úti og jólin nálguðust. Það var komið kvöld og tvíburarnir Katla
og Soffía voru að gera sig klárar í háttinn. „Viljið þið ekki setja skóna ykkar
í gluggann?“ spurði mamma. „Jú, mamma, við vorum að fara gera það,“
sögðu stelpurnar. Stuttu seinna sagði mamman: „Stelpur, það er kominn
háttatími, viljið þið ekki vera úthvíldar fyrir morgundaginn? “Stelpurnar
kláruðu að græja sig í háttinn og fóru upp í rúm. Næsta dag kíktu
stelpurnar í skóna sína en þar var ekkert. „Ætli Stekkjastaur hafi gleymt
okkur?“ sagði Katla. „Eða erum við búnar að vera óþekkar?“ Þá kallaði
mamma: „Góðan daginn stelpur, hvað fenguð þið í skóinn?“ „Við fengum
mandarínur,“ sögðu stelpurnar en þær voru að segja ósatt. Skórnir voru
tómir. Þá sagði Katla: „Sjáðu Soffía, það eru fótspor í snjónum. Við verðum
að kíkja betur á þau. “ Þá kallaði mamma þeirra aftur: „Viljið þið búa til
piparkökuhús af því það er frí í skólanum í dag?“ „Nei, kannski á morgun,“
sagði Katla, „við ætlum út að leika.“ Systurnar voru svo forvitnar að fara út
og skoða sporin frekar. Þær klæddu sig í flýti en í stað þess að fara út að
leika fóru þær út að elta fótsporin í snjónum. Það var erfitt að vaða snjóinn
því hann var svo djúpur. „Ég vildi að við ættum góð skíði,“ sagði Katla, „þá
væri auðveldara að ganga.“ Soffía var alveg sammála. Þegar þær voru
búnar að elta sporin alveg upp í fjall sáu þær að þau lágu inn í helli.
Systurnar þorðu ekki inn í hellinn en þær stoppuðu til þess að hlusta og þá
heyrðu þær Grýlu öskra á jólasveinana og tröllabörnin. „Þið skulið
hunskast út að leita að bróður ykkar og ekki láta ykkur detta í hug að
koma aftur fyrr en þið hafið fundið hann!“ „En má ég fá smáköku í nesti?“
spurði Askur. Soffía og Katla áttuðu sig þá á því að eitthvað hafði komið
fyrir Stekkjastaur sem var týndur. 
 

Hún Jódís Kristín skrifaði jólasögur og sendi inn í keppnina
Sögur verðlaunahátíð og hér er hægt að lesa söguna um

Týnda Jólasveininn

Katla og Soffía fylgdust með úr leyni þegar systkinin Askur, Ausa,
Blika, Bloki, Bolli, Botni, Bóla, Brynki, Bútur, Böðvar, Dallur, Djáni, Djangi,
Dúðadurtur, Flaska, Gráni, Hniðja, Hnúða, Hnotur, Hnífill, Hnöttur, Jón,
hinn Jón, Knútur, Kopur, Kylli, Kippa, Langleggur, Láni, Lápur,
Leiðindaskjóða, Leppatuska, Leppur, Ljótur, Loki, Loðinn, Lúpa, Muka,
Mosöll, Nafar, Nípa, Nútur, Nægja, Poki, Pútur, Sigurður og öll hin
systkinin lögðu af stað í átt að hellinum hennar Tásu þar sem þau
ætluðu að fá mat. Systurnar Katla og Soffía eltu þau í laumi og sáu
þegar tröllasystkinin fóru inn í stóran helli. „Sástu þetta Katla, þau fóru
inn í hellinn. Við verðum að komast að því hvað kom fyrir
Stekkjastaur,“ sagði Soffía. „Við skulum fela okkur hérna og bíða
þangað til þau koma út aftur.“ Stuttu seinna komu tröllasystkinin út úr
hellinum með nóg nesti fyrir daginn. Katla og Soffía lágu bakvið stein
og fylgdust með. Þær voru svo nálægt að þær heyrðu allt sem
tröllabörnin sögðu. „Þau mega ekki sjá okkur,“ hvíslaði Soffía. Þær
heyrðu að tröllabörnin voru á leið til byggða og að þau ætluðu að
ganga í gegnum bæinn. Þá heyrðist Langleggur segja að það væri
betra að fara umhverfis bæinn af því annars myndu krakkarnir í
bænum sjá þau og stoppa þau. Eftir langa göngu voru systkinin komin
yfir fjörðinn, hinum megin við bæinn. Katla og Soffía fylgdu á eftir. Þau
gengu í átt að öðru hellisopi. Þetta var mjög skuggalegur hellir. Soffía
og Katla voru orðnar mjög hræddar en samt smá spenntar líka. Þær
læddust inn í hellinn á eftir tröllabörnunum. Inni í hellinum voru
pakkaræningjar sem ræna gjöfunum frá jólasveinum og börnum ár
hvert. Það voru mjög margir pakkar þarna inni og þar sáu þær
Stekkjastaur, sem var bundinn við stærsta pakkann. Þær heyrðu
systkinin spyrja: „Megum við fá bróður okkar og pakkana til baka,
hann hefur verk að vinna, það eru að koma jól?“ Þá sögðu
pakkaræningjarnir: „Nei“ og tóku öll systkinin og bundu þau við stóru
pakkana.
Katla og Soffía lögðu á ráðin í leyni og þeim datt í hug að hringja í
Leppalúða sem var nýbúinn að fá snjallsíma. En þegar þær ætluðu að
hringja föttuðu þær að hann er svo latur að hann næði aldrei að koma
hingað fyrir jólin.
 



Týndi jólasveinninn

Þá ákváðu stelpurnar að hringja í björgunarsveitina í staðinn. „Halló,
þetta er björgunarsveitin hvernig getum við aðstoðað?“ „Halló, við
heitum Katla og Soffía og við ætlum að tilkynna að það eru
pakkaræningjar sem rændu jólasveininum og tröllabörnunum. Getið þið
komið að hjálpa þeim?“ spurðu systurnar. Þá sagði sá sem svaraði
símtalinu: „Hættið að fíflast í okkur, við erum í vinnunni. Farið að leika
ykkur,“ og svo var skellt á. Þá gerðu systurnar áætlun. „Önnur okkar
felur sig hér og er tilbúin með stein,“ sagði Katla. „Hin kíkir og gefur
merki þegar má kasta steininum. Við vonum svo að pakkaræningjarnir
taki eftir þessu og fari að kíkja út. Þá getum við laumast inn í hellinn og
frelsað jólasveinana og tröllabörnin. Allir verða þá glaðir.“ Katla tók upp
stein og rétti Soffíu. „Kýlum á þetta,“ sagði Katla. Hún fylgdist með
ræningjunum og gaf Soffíu merki þegar hún mætti kasta steininum.
Soffía kastaði steininum og pakkaræningjarnir heyrðu það og fóru út
að gá hvaða hljóð þetta hefði verið. Á meðan fóru stelpurnar inn í
hellinn og frelsuðu alla. Þá sögðu jólasveinarnir og tröllabörnin: „Takk
kærlega fyrir, þið munuð eiga góð jól og við sjáum til þess að þið fáið
geggjaðar gjafir.“ Þau laumuðust út úr hellinum áður en
pakkaræningjarnir komu aftur inn og hlupu í átt að bænum. Þá föttuðu
þau að þau hefðu átt að loka ræningjana inni í hellinum. Tröllabörnin
sneru við en Katla og Soffía héldu áfram heim. Sem betur fer voru
tröllabörnin mörg og gátu lokað hellinum með stórum steinum. Katla og
Soffía fóru beint upp í rúm því þær voru mjög þreyttar eftir langan dag.
Þegar þær vöknuðu næsta dag sáu þær að glugginn var opinn og
gluggatjöldin blöktu í vindinum. Þær fóru til að loka glugganum en sáu
þá splunkuný skíði í gluggakistunni. Á skíðunum var lítill miði sem á
stóð „Til Kötlu og Soffíu, takk fyrir allt.“ Þetta var besta gjöf sem
systurnar gátu hugsað sér. „Við verðum að fara að prófa þau,“ sagði
Soffía. Systurnar fóru út til þess að prófa skíðin en voru á sama tíma
hugsi yfir því hvað hefði orðið um pakkaræningjana. „Ætli þeir séu enn
þá inni í hellinum? Ætli þeir hafi komist út?“ sagði Soffía. 

  Jódís Kristín Jónsdóttir 12 ára

TÝNDI JÓLASVEINNINN JÓDÍS KRISTÍN



JÓLASÖGUR 5. BEKK

Það fá ekki allir jól
Það fá ekki allir gleðileg jól. T.d. hafa krakkarnir Gaza og Úkraínu ekki
mikinn pening til að kaupa gjafir og það eru ekki einu sinni til búðir
út af stríðinu. Margt fólki er að gefa krökkunum pening og gefa þeim
gjafir, eins og jól í skókassa. Sumir fá gjafir en samt fá ekki allir gjafir

vegna þess að það eru svo margir krakkar í Ukraínu og Gaza og
sumir krakkar eru á stórum spítala. 

Margir í þessum löndum eru mjög meiddir og það eru svo mikið af
börnum og krökkum sem fá ekki gjafir eins og við fáum gjafir. Maður

á alltaf að styrkja út af því að þau eru að fara í gegnum stríð. 
Ef friður væri á jörðu og allir væru vinir þá gætu allir fengið gleðileg
jól. Allir gætu verið með fjölskyldunum sínum og allir væru glaðir á

jólunum. Ef börn fá ekki gjafir á jólunum gætu þau orðið leið. Ef
friður væri á jörðu og allir vinir þá gætu allir fengið gjafir og verið

glaðir í friði með fjölskyldunum.
Bylgja 5. bekk 

Grýla, Grinch og jólasveinarnir
Einu sinni kom Grýla til Reykjavíkur og fór inn í hús og setti kartöflu í
skóinn hjá Jóa sem hafði verið óþekkur. Þegar Jói vaknaði fór hann

að gráta. Hann fór til mömmu sinnar og sýndi henni kartöfluna. Hann
hafði verið rosa óþekkur en ef hann myndi vera stilltur þá kannski

fær hann dót. 
Seinna um daginn fór hann að leika úti með vini sínum að gera

snjókall. Þá kom Grinch og skemmdi snjókallinn. Jói var búinn að vera
úti í 3 klukkutíma. Hann fór þá inn að fá heitt kakó með sykurpúðum.

Næstu nótt fékk hann rosa gott í skóinn og varð geggjað glaður.
En hún Grýla fór í mörg önnur hús og síðan aftur upp í fjallið sitt að

gefa jólasveinunum að borða.
Aron Garðar 5. bekk



JÓLALJÓÐ

Þegar klukkan slær tólf um miðnætti
þá mætir jólasveinninn.

Hann er að gefa öllum krökkunum
pakka

Þau öskra af gleði
Svo er kominn tími að borða
jólamat með fjölskyldunni 

svo baka smákökur 
og drekka mjólk með öllum 

saman opnum pakkana, 
syngjum jólalög
svo fara hlakka

 Öll börn fá pakka
eftir þórhallur aron  7. bekK

byrjun desember
eftir berg inga 7. bekk

Jólasveinar koma, 
hólasteinar fara. 

Stór köttur kemur, 
en lítill köttur fer.

 
Þeir gefa í skóinn 

og fara út í móinn. 
Hann kemur og étur þig
ef ekki eru föt fyrir þig.

Þrettán eru þeir
en ekki mikið fleiri. 

Kötturinn í eign Grýlu
fer ekki mikið í fýlu.

Jólasveinninn gaf mér hjól  
og það eru að koma jól 

Við erum að baka kökur 
svo borðum við bökur 

Það er gaman 
að borða saman.

kökur
eftir andra 7. bekk 



JÓLASÖGUR 5.BEKKUR

Lóa og bréfið til jólasveinsins
,,Húrra! Ég heiti Lóa og jólasveinninn er að koma og ég ætla að setja

skóinn upp í glugga”. 
,,Ég líka” segir Stjáni litli bróðir minn. ,,Ég ætla að fá eitthvað

skemmtilegt í jólagjöf, mig langar að fá bíl í jólagöf” segir Stjáni. 
,,Ég vil kannski fá sleða eða smá málninga dót” segi ég. 

,,Krakkar, það er komin matur” segja mömmur mínar. Ég á tvær
mömmur og ég á ekki pabba. Mér er oft strítt og litla bróður mínum.
Hann er fimm ára og á eina vinkonu, ég er tíu ára og á fullt af vinum.

Ég vil ekki fá kartöflu í skóinn. Ég þarf að fara í skólann og vil ekki
vera vond því ég fæ þá kartöflu en ég vil fá kannski, ,,hmm” ég vil fá

dúkku eða dúkkuföt. 
Ég fékk einu sinni búning og ég var ekki glöð en núna vil ég fá

einhvað gott. Litli bróðir minn fékk einu sinni sæta kartöflu, hann var
ekki glaður hann og fór að gráta. 

Núna ætla ég að fara að skrifa bréf til jólasveinsins og drekka heitt
kakó. Á meðan ætla ég að borða jólaköku:

Kæri jólasveinn, ég heiti Lóa. Ok, góð byrjun. Við skulum halda áfram,
mig langar í dúkku eða slím eða penna eða hamstur, nei mamma
myndi ekki vilja það. Álfurinn minn setti klósettpappir í kringum

jólatréð og ég fékk súkkulaði í dagatalinu. Litli bróðir minn fékk bíl og
mömmur mínar fengu kinnalit. Ég og litli bróðir minn vorum að gera

mömmukökur fyrir þig.
Þín Lóa Hlíðkvist

Friðmey Ósk 5. bekk

Þegar jólasveinn varð veikur
Einu sinni voru jól og jólasveinninn var lasinn og allir
voru leiðir. En einn álfur var að fara í vinnuhúsið til að
búa til jólagjafir og álfurinn fór að gefa jólagjöf og ná í
fleiri jólagjafir. Álfurinn gekk inn og gaf ókeypis hús.
Síðan fór hann heim og fékk sér heitt kakó.og chillaði.

Hilmir Hrafn 5. bekkur



engiferkaka
Uppáhaldsjólakökur Sjafnar

innihald:
500 g hveiti

500 g púðursykur
2 egg

250 g smjörlíki
1 tsk. lyftiduft

1 tsk. matarsódi
2 tsk. engifer
1 tsk. negull
1 tsk. kanill

aðferð:
Allt sett saman í hrærivélarskál og hnoðað. Kælið deigið áður í 30-60

mínútur.
Rúllið í litlar kúlur, þrýstið létt ofan á þær með gaffli þegar þær eru

komnar á bökunarplötuna.
Bakið við 200 °C í um 10 mínútur.

UPPÁHALDS JÓLAKÖKUR

VIÐ SPURÐUM NOKKRA NEMENDUR  Í 6.BEKK OG STARFSFÓLK

súkkulaðibita kökur
Uppáhaldskökur hjá ansi mörgum 

200 g smjör
200 g púðursykur

60 g sykur 
1 egg

1 eggjarauða
1 msk vanilludropar

1 tsk matarsódi
250 g hveiti

300 g súkkulaði
Gróft salt

Byrjið á því að brúna smjörið með því að setja það í pott. Leyfið því að
malla á vægum hita þar til að byrjar að brúnast, takið það þá strax af

hitanum og leyfið því að kólna.
Setjið kælda brúnaða smjörið í skál ásamt púðursykri og sykri í skál og

þeytið þar til létt og ljóst.
Bætið saman við eggjinu og eggjarauðunni og þeytið.

Bætið saman við vanilludropunum.
Blandið saman matarsóda of hveiti og bætið út í, hrærið aðeins þar til

blandað.
Skerið súkkulaðið niður og bætið út í deigið.

Setjið deigið loftþétt ílát og kælið í 1 klst eða yfir nótt inn í ísskáp.
Kveikið á ofninum og stillið á 175°, undir og yfir hita.

Búið til 30 g kúlur úr deiginu og raðið þeim á smjörpappírsklædda
ofnskúffu með góðu millibili og bakið í 11 mín. Eftir 7 mín, takið út úr
ofninum og látið ofnskúffuna falla á borðplötuna til að kökurnar falli

niður, setjið strax aftur inn í ofn, takið út þegar þær hafa verið inni í 9 mín
og látið falla aftur á borðplötuna. Eftir 11 mín eiga endarnir að vera

byrjaðir að brúnast en miðjan er ennþá vel mjúk. Takið þá út úr ofninum
og k ælið kökurnar áður en þær eru borðaðar. Sáldrið örlitlu grófu salti

yfir kökurnar.

UPPÁHALDS JÓLAKÖKUR



HUGMYNDIR AÐ JÓLA GJÖFUM

Fyrir krakka 

Fyrir hana 

Lego
pleymó

fótbolta  

Fyrir hann 

Snyrtivörur
föt

bækur
pels

miða á tónleika 
kinder egg

viktoría secret -
 glimmer nærbuxur

 tölvu 
síma

rakspíra
fóbolta

fóboltatreyju
takkaskó

Fórum og spurðum á unglingastigi hvort
þau væru með hugmyndir að jólagjöfum -

Hér koma nokkra hugmyndir.



7. BEKKUR 

Við sem gerðum þetta blað.



7. BEKKUR 

Við sem gerðum þetta blað.

